
ENKLASK

Ar brezhoneg e Kemper

Deurus e oa mennozh ar
pemdezieqg “Télegramme” da
lakaat un nebeud goulennou a-
zivout an “hevelebiezh” en e
enklask “E petra e hunvre
Kemperiz ?". War ur 4 000
respont degemeret gant ar
gelaouenn ez eus bet miret 635
anezhe evit delc’her kont eus oad,
micher, chomlec’h, h.a. an dud
aterset.

Setu ar respontou pouezusan ;
d'ar goulenn “d’ho sonj, penaos eo
ar plas roet d'ar brezhoneg er
c’helenn ?" n'eus nemet 16 % eus
an dud o sonjal eo re vihan, 23 %
o sonjal eo dister a-walc’h, 18 % o
sonjal eo bras a-walc’h ("assez
suffisante” (sic) e galleg), 29 % eo
mat e-giz m'eman. Digredus eo :
10 % eus an dud a gav dezhe eo...
re vras plas ar brezhoneg er
c’helenn I

49 % eus an dud a sonj dezhe eo ret
diorren kelenn ar brezhoneg, 28 %
o sonjal ar c’hontrol, ar re all o
chom direspont pe n’'o deus
diskouezet ali ebet. D'ar goulenn
“Ha komz a rit brezhoneg ?" e
respont “ya, un tammig” 29 % eus
an dud, “mat a-walc’h” 5 % ha mat-
tre 4 %. N'eus nemet 3 % a ra gant
ar brezhoneg bemdez, 3 % alies, 30
% a-wechou ha 64 % morse. Neuze e
vefe 7 % eus an dud a oar un
tammig brezhoneg da vihanan ne
reont morse gant ar yezh.

N'eo ket souezh e ve muioc’h a
dud o kompren ar yezh evit he
chomz : (8 % mat-tre, 13 % mat a-
walc’h, 32 % an tammig, 40 %
tamm ebet).

Er memes rann eus an enklask -
evel pa vije da lakaat war ar
memes live ! - e c’houlenne an
Téléegramme hag-eA ez a
Kemperiz da weladennin ar
goueliou folklorel. 17 % a ya
alies,67 % a-wechou, 16 % morse.
Petra en em sant Kemperiz da
gentan ? Gallaoued (50 %),
Bretoned (41 %), Europiz (7 %).

Tu zo, evel just, goulenn peseurt
talvoudegezh zo gant hevelep
enklask. Ar re a felle dezhe eo o
deus respontet, anat eo.
Ouzhpenn-se ez eus ur bern tud
na lennont ket an Télégramme
(me ne ran ket ivez peurliesan,

met prenet am boa d'an deiz ma
oa bet embannet  ar
c’houlennadeg, a-ratozh). Diaes
eo da c’houzout evel just, met
sonjal a rafen a-walc'h e vez
lennet muioc’h Quest-France gant
ar vrezhonegerien emskiantet.
N'eus forzh penaos, n'eus ket
peadra da vezan laouen-bras pe
zoken frealzet gant an disoc’hou.
Un bihanniver ez eus eus ar
vrezhonegerien e Kemper. Nemet
36 eus an dud oc’h ober gant ar
brezhoneg a-wechou (da
vihanan). Hervez an oad n'eus bet
embannet nemet sifrou o tennan
da emskiant an dud (petra en em
santont) ha kompren ar yezh. Evit
ar re yaouank dindan 25 vloaz, ez
eus 2 % a gompren mat-tre, 2 %
mat, 5 % mat a-walc’h, 39 % un
tammig, 53 % tamm ebet. Kreskin
a ra dregantadot a oar un tammig
a feur ma kresk oad an dud.
Souezhus eo avat e vefe muioc’ a
dud na gomprenfent na bu na ba
etre 25 vloaz ha 35 vloaz (62 %)
eget er rummad yaouankoc'h
(53 %).
Tristidik, moarvat, stad ar yezh e
Kemper. Met da’m meno ez eus tu
d'en em harpan war sifrou zo
memestra evit goulenn e ve
doujet da wiriou ar vrezhone-
gerien (degas a ran da sofj n'eus
anv straed ebet e brezhoneg e
Kemper, da skouer) ®

Gwenael Emelyanoff.

B Teir diskouezadeg diwar-
benn Sina a vo en Abati Daoulaz,
betek dibenn miz Ebrel 1994 :
unan anvet “Sina dec'h hag
‘hiziv" (istor ha stad a-vreman
Sina), unan all diwar-benn
broadou bihanniver Hunan, ur
rannbarzh eus kreisteiz Sina
(dilhad, binviou, bravigod,...),
hag an trede hini a vo enni
tresadennol bugale eus Hunan- ¢
98.25.84.39.

M E Maner Kernod, e Mellag, e vo
un diskouezadeg viou a bep
'seurt, a bep bro hag a bep liv,
etre an 2 a viz Ebrel hag an 29 a
viz Mae. Maner Kernod, 29300
Mellag, © 98.71.90.60.

M D'ar 16 a viz Ebre|, goude
. oc’h
gant ar gevredigezh Kaneveden,
mont da zizoleifi laboused arvor
Bro Leon, e kompagnunezh
Erwan Denez. (Kanevedenn 21
straed Inkermann, 29200 Brest)

B “Ar sonaozour iwerzhonat
Sean O Riada" a vo danvez ar
gaozeadenn a raio Alain
Monnier, bet e penn Skourr
c’hall ar gevredigezh “Comhaltas
Ceoltoiri Eireann" (Kevredigezh
Sonerien Iwerzhon), e Kreizenn
an Arzou Pobl, straed Marengo e
Brest, d'ar sadorn 16 a viz Ebrel,
da 16 eur 45.

Fest-noz e Roazhon d'ar Yaou 7
a viz Ebrel aozet gant skolioy
meur ENSAR ha INSFA.e Skol
labour-douar hent Sant-Brieg gant
ar strollad PELLGOMZ, ar sonerien
Coleou ha Garreau, Visant Aubin
d'an akordeons, hag E. Frin d'ar
c’hlarinet.

Fest-noz Brezhoneg War-Raok
hag Abadenn veur gant Yann-
Fanch Kemener hag Anne Aufret.
Da heul e vo ur Fest-Noz gant J.M.
Veillon, Riou ha kanerien Lan-
gazel.

Aozet eo gant ar gevredigezh
kenteliou noz war ar brezhoneg
“Brezhoneg war raok” eus Kastell-
Paol.

Peur ? An 23 a viz Ebrel da 9e
Pelec’h ? E Plouenan

Pegement 7 50 lur = Pep tra

ha 25 lur = Fest-Noz nemetken !

Fest-Deiz ar miz Kreizenn
Sevenadurel “Roparz Hemon”
(plasenn Verdun Gwengamp) a vo
aozet d'an 24 a viz Ebrel 94
adalek 2 eur hanter goude
kreisteiz.Gant ar strollad
“Kengan”.hag ar ganerien : Yves
Carnec - Emile Riou.

Fest-noz e Boulvriag d’ar Sadorn
30 a viz Ebrel gant Strobinell,
Trawalc'h, Skedus h.a... e sal ar
Govel, aozet gant Kuzul skoazell
skolaj ~ Diwan Plijidi ha
kevredigezh Sonerien-Kanerien
bro Plin Fisel.

~—— miz Ebrel 1994 - breman 151




